ԱՄՓՈՓԱԹԵՐԹ

«Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» ՀՀ կառավարության որոշման նախագծի
	1. Արդարադատության նախարարություն
	04.04.2025թ.

	
	N /27.1/15076-2025

	Դիտողություներ և առաջարկություններ չկան:
	Ընդունվել է ի գիտություն

	2. Կրթության, գիտության, մշակույթի և սպորտի նախարարություն
	27.02.2025թ.

	
	N 01/18.2/5587-2025

	Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագծի 15-րդ կետի 2-րդ ենթակետի կարգավորման մասով առաջարկում եմ հետևյալը.
1. Կառավարության 2012 թվականի ապրիլի 26-ի N 597-Ն որոշմամբ հաստատված «ՀՀ պետական և ոչ պետական բարձրագույն ուսումնական հաստատություններ ընդունելության (ըստ բակալավրի ու անընդհատ և ինտեգրացված կրթական ծրագրերի)» կարգի 86-րդ կետով սահմանված է, որ Հանրապետական ընդունող հանձնաժողովը հաստատում է բարձրագույն ուսումնական հաստատություններ ընդունելության հիմնական մրցույթի արդյունքները մինչև տվյալ տարվա հուլիսի 18-ը: Նկատի ունենալով ընդունելության հիմնական մրցույթի արդյունքների ամփոփման ժամկետը՝ առաջարկում եմ «մինչև 2025 թվականի հուլիսի 15-ը» բառերը փոխարինել «մինչև 2025 թվականի հուլիսի 22-ը» բառերով: 
	Ընդունվել է

	2. Հաշվի առնելով թվայնացման գործընթացները, կրթության կառավարման տեղեկատվական համակարգի գործարկումը՝ առաջարկում եմ քննարկել Հայաստանի Հանրապետության պաշտպանության նախարարության հանրապետական զինվորական կոմիսարիատին զորակոչիկների անվանացուցակի տրամադրումը` «ըստ բնակության վայրի հասցեների և Հայաստանի Հանրապետության պաշտպանության նախարարության հանրապետական զինվորական կոմիսարիատի զինվորական կոմիսարիատների» փոխարեն տրամադրել ըստ Հանրային ծառայությունների համարանիշի (սոցիալական քարտի համարի)` նկատի ունենալով նաև այն հանգամանքը, որ բարձրագույն ուսումնական հաստատություններ ընդունելության համար առցանց հայտագրման ժամանակ դիմորդներից չի պահանջվում լրացնել բնակության վայրի հասցեներ և զինվորական կոմիսարիատի վերաբերյալ տվյալներ:
	Չի ընդունվել

 Քաղաքացիների հաշվառում զինվորական կոմիսարիատներում չի իրականացվում ըստ Հանրային ծառայության համարանիշի

	3. Առաջարկում եմ նաև քննարկել  ՀՀ կառավարության 2023 թվականի մարտի 23-ի N 383-Ն որոշման համաձայն պետության համար առաջնահերթ և կարևորություն ներկայացնող մասնագիտություններով համապատասխան բուհերում առկա ուսուցմամբ պետության կողմից ուսման վարձի լրիվ փոխհատուցմամբ (անվճար) ընդունված քաղաքացիների շարքային կազմի պարտադիր զինվորական և այլընտրանքային ծառայությունների ամառային զորակոչի ժամկետի ավարտը օգոստոսի 15-ը դիտարկելու և նախագծում ներառելու հնարավորությունը, քանի որ մինչև հուլիսի 31-ը պարտադիր զինվորական ծառայության զորակոչից տարկետում տրամադրելու կառավարության համապատասխան որոշման ընդունումը իրատեսական չէ, պայմանավորված բուհերի ընդունելության վերջնական արդյունքների հայտնի լինելու ժամկետով (ըստ նույն որոշման (Հավելված N 1-ի 8-րդ կետ)՝ պարտադիր զինվորական ծառայությունից տարկետում ստանալու համար քաղաքացիների տվյալներն ընդգրկվում են Կառավարության որոշման նախագծում՝ նախարարության գնահատման և թեստավորման կենտրոնի կամ բուհերի կողմից մինչև տվյալ տարվա հուլիսի 18-ը տրամադրված ցանկերի համաձայն, իսկ բակալավրի ու անընդհատ և ինտեգրացված կրթական ծրագրերով ընդունելության գործընթացը կարգավորող ՀՀ կառավարության 2012 թվականի ապրիլի 26-ի N 597-Ն որոշմամբ հաստատված կարգով նախատեսվում են ընդունելության մրցույթի ամփոփման երկու՝ հիմնական և լրացուցիչ փուլեր: Ըստ նույն կարգի 88-րդ կետի՝ հանրապետական ընդունող հանձնաժողովը բուհերում լրացուցիչ՝ թափուր տեղերի մրցույթի արդյունքները հաստատում է հուլիսի 30-ին): Միևնույն ժամանակ հայտնում եմ, որ նշված քաղաքացիների տվյալները պաշտպանության նախարարություն կներկայացվի մինչև հուլիսի  22-ը:
	Չի ընդունվել

Զրակոչի ենթակա տարբեր կարգավիճակ ունեցող քաղաքացիների համար զորակոչի անցկացման առանձին ժամկետներ չի կարող սահմանվել։

	3. Առողջապահության նախարարություն
	07.03.2025թ.

	
	ԱԱ/02.2/6193-2025

	«Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագծի կապակցությամբ առաջարկվում է նախագծում սահմանել դրույթ, ըստ որի Կենտրոնական բժշկական հանձնաժողովը քաղաքացիներին անհրաժեշտ լրացուցիչ, ստուգիչ կամ հսկողական ուղեգրումների վերաբերյալ եզրակացությունների տրամադրումը և զինկոմիսարիատների կողմից իրականացվող ուղեգրումները կավարտվեն 2025 թվականի ամառային զորակոչի ավարտից առնվազն 5 օր առաջ, հաշվի առնելով այն հանգամանքն, որ Կառավարության 12.04.2018թ․ թիվ 405-Ն որոշման հավելված 1-ի 34-րդ կետով սահմանված է 5 աշխատանքային օր՝ բժշկական կազմակերպությունների կողմից քաղաքացիների առողջական վիճակի հետազոտման ակտ լրացնելու և զինվորական կոմիսարիատներ ներկայացնելու համար։ 
	Ընդունվել է


	4. Բարձր տեխնոլոգիական արդյունաբերության նախարարություն
	24.02.2025թ.

	
	N 01/24/1459-2025

	Դիտողություներ և առաջարկություններ չկան:
	Ընդունվել է ի գիտություն

	5. Արտաքին գործերի նախարարություն
	

	
	

	Նախագիծը 20.02.2025թ. N ՊՆ/510-2057-2025 գրությամբ ներկայացվել է քննարկման՝ սահմանված ժամկետում պատասխան չի ստացվել:
	

	6. Ֆինանսների նախարարություն
	07.03.2025թ.

	
	N 01/11-1/4796-2025

	Դիտողություներ և առաջարկություններ չկան:
	Ընդունվել է ի գիտություն

	7. Ներքին գործերի նախարարություն
	07.03.2025թ.

	
	

	1. Նախագծի 8-րդ կետի «կորոնավիրուսի (COVID-19)» բառերը փոխարինել «ինֆեկցիոն կամ այլ վարակիչ հիվանդությունների» բառերով, 
	Ընդունվել է

	2. Նախագծի 9-րդ կետի 2-րդ ենթակետի «ապահովել» բառը փոխարինել «աջակցել» բառով, 
	Ընդունվել է

	3. Նախագծի 12-րդ կետի 1-ին ենթակետի «ա» պարբերության մեջ «հավաքակայանի» բառից հետո լրացնել «, ինչպես նաև հարակից» բառերը, 
	Ընդունվել է

	4․ Նախագծի 12-րդ կետի 2-րդ ենթակետում «ճանապարհային ոստիկանության» բառերը փոխարինել «պետական պահպանության գլխավոր վարչության» բառերով,
	Ընդունվել է

	5․ Նախագծի Հավելված N 2-ում՝    

1) «ՀՀ ՆԳՆ ոստիկանության Երևան քաղաքի ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Կենտրոնական, Նոր Նորքի, Արաբկիրի, Նուբարաշենի, Շենգավիթի, Էրեբունու, Մաշտոցի, Մալաթիայի, Դավիթաշենի, Քանաքեռ-Զեյթունի, Ավանի, Մարաշի բաժինների պետեր» բառերով,
2) «ՀՀ ՆԳՆ ոստիկանության Արագածոտնի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Աշտարակի, Թալինի, Ապարանի, բաժինների պետեր» բառերով,
3) «ՀՀ ՆԳՆ ոստիկանության Արարատի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Արտաշատի, Արարատի, Մասիսի, Վեդիի բաժինների պետեր» բառերով,
4) «ՀՀ ՆԳՆ ոստիկանության Արմավիրի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Վաղարշապատի, Բաղրամյանի, Արմավիրի բաժինների պետեր» բառերով,
5) «ՀՀ ՆԳՆ ոստիկանության Գեղարքունիքի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Սևանի, Վարդենիսի, Գավառի, Մարտունու, Ճամբարակի բաժինների պետեր» բառերով,
6) «ՀՀ ՆԳՆ ոստիկանության Լոռու մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Տարոնի, Բազումի, Գուգարքի, Տաշիրի, Ստեփանավանի, Թումանյանի, Սպիտակի բաժինների պետեր» բառերով,
7) «ՀՀ ՆԳՆ ոստիկանության Կոտայքի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Կոտայքի, Հրազդանի, Նաիրիի, Չարենցավանի, Գառնիի բաժինների պետեր» բառերով,
8) «ՀՀ ՆԳՆ ոստիկանության Շիրակի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Կումայրիի, Մուշի, Ախուրյանի, Անիի, Աշոցքի, Ամասիայի, Արթիկի բաժինների պետեր» բառերով,
9) «ՀՀ ՆԳՆ ոստիկանության Սյունիքի մարզային վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Կապանի, Մեղրիի, Գորիսի, Սիսիանի բաժինների պետեր» բառերով,
10) «ՀՀ ՆԳՆ ոստիկանության Վայոց ձորի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Եղեգնաձորի, Վայքի, Ջերմուկի բաժինների պետեր» բառերով,

11) «ՀՀ ՆԳՆ ոստիկանության Տավուշի մարզային ոստիկանության վարչության պետ» բառերը փոխարինել «ՀՀ ՆԳՆ ոստիկանության համայնքային ոստիկանության գլխավոր վարչության Նոյեմբերյանի, Տավուշի, Դիլիջանի, Իջևանի բաժինների պետեր» բառերով։
	Մասամբ է ընդունվել 

Աշխատանքային քննարկման արդյունքներով Երևան քաղաքում նախատեսվել է ՆԳՆ ոստիկանության համայնքային ոստիկանության գլխավոր վարչության պետը, իսկ մարզային հանձնաժողովներում՝ առաջարկված պաշտոնատար անձինք:

	8. Գլխավոր դատախազություն
	27.02.2025թ.

	
	N 02/20.5/3864-2025

	Դիտողություներ և առաջարկություններ չկան:
	Ընդունվել է ի գիտություն

	9. Ազգային անվտանգության ծառայություն
	28.02.2025թ.

	
	N 11/241

	Դիտողություներ և առաջարկություններ չկան:
	Ընդունվել է ի գիտություն

	10. Տարածքային կառավարման և ենթակառուցվածքների նախարարություն
	04.03.2025թ.

	
	N ԴԽ/19/7362-2025

	Հայտնում ենք Ձեզ, որ «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագիծը քննարկվել է ՀՀ մարզպետների աշխատակազմերի հետ։

Կից Ձեզ ենք ներկայացնում նախագծի վերաբերյալ ՀՀ մարզպետների աշխատակազմերի առաջարկությունները։
	Ընդունվել է ի գիտություն

	11.  Արագածոտնի մարզպետի աշխատակազմ
	

	
	

	«Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագիծը քննարկվել է ՀՀ Արագածոտնի մարզպետի աշխատակազմում: Մարզային զորակոչային հանձնաժողովի կազմի մեջ (հավելված 2) նշված է ՀՀ ՆԳՆ ոստիկանության Արագածոտնի ոստիկանության վարչության պետ պաշտոնը, որը այս պահի դրությամբ, կապված ոստիկանությունում տեղի ունեցած բարեփոխումների հետ, այլևս չկա: Նշված պաշտոնի հետ կապված անհրաժեշտություն կա կատարել ճշգրտում:
	Ընդունվել է
Հավելվածը խմբագրվել է:

	12. Արմավիրի մարզպետի աշխատակազմ
	

	
	

	Հայտնում եմ Ձեզ, որ ՀՀ Արմավիրի մարզպետի աշխատակազմում քննարկվել և հավանության է արժանացել «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» ՀՀ կառավարության որոշման նախագիծը, որի վերաբերյալ ներկայացնում եմ հետևյալ նկատառումները.
ՀՀ ներքին  գործերի նախարարի 01.11.2024 թվականի N 76-Լ հրամանի պահանջների համաձայն ՀՀ կառավարության որոշման նախագիծը 2-ի հավելվածում տեղ գտած ՀՀ ՆԳՆ ոստիկանության մարզային ոստիկանության վարչության պետ բառերը կարիք ունեն համապատասխան վերաձևակերպման։

 Նախագծի վերաբերյալ այլ առաջարկություններ չկան։
	Ընդունվել է
Հավելվածը խմբագրվել է:

	13. Սյունիքի մարզպետի աշխատակազմ
	

	
	

	ՀՀ պաշտպանության նախարարության կողմից մշակված «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագիծը  քննարկվել է ՀՀ Սյունիքի մարզպետի աշխատակազմում։ Առաջարկում ենք  նախագծի հավելված 2-ում, կատարել հետևյալ փոփոխությունները․

ՀՀ Սյունիքի մարզային զորակոչային հանձնաժողովի, ինչպես նաև մյուս մարզային հանձնաժողովների  կազմերում, հաշվի առնելով ՀՀ ՆԳՆ ոստիականությունում իրականացված կառուցվածքային փոփոխությունները,  հանել երկրորդ տողը, իսկ երրորդ տողը շարադրել հետևյալ բովանդակությամբ՝  «ՀՀ ՊՆ ռազմական ոստիկանության Կապանի, Գորիսի, Սիսիանի բաժինների և Մեղրիի ռազմական  բաժանմունքի պետեր»։

Մարզային հանձնաժողովների կազմերում առաջարկում ենք ներառել ՀՀ ոստիկանության  համայնքային ոստիկանության գլխավոր վարչության համապատասխան տարածաշրջանային բաժինների պետերին։
	Ընդունվել է



	14. Գեղարքունիքի մարզպետի աշխատակազմ
	

	
	

	«Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» կառավարության որոշման նախագիծը քննարկվել է ՀՀ Գեղարքունիքի մարզպետի աշխատակազմում:Նախագծի  վերաբերյալ առաջարկում եմ.                                                               

Որոշման նախագծի 2-րդ հավելվածում մարզային հանձնաժողովների կազմից հանել <<ՀՀ ՆԳՆ ոստիկանության  Գեղարքունիքի  մարզային   ոստիկանության  վարչության պետ>> բառակապակցությունը և կատարել հետևյալ լրացումը՝ <<ՀՀ ՆԳՆ ՀՈԳՎ Գավառի,Սևանի, Մարտունու, Վարդենիսի և Ճամբարակի բաժինների պետեր>>:

Այլ առաջարկություններ չունենք:
	Ընդունվել է


	15. Տավուշի մարզպետի աշխատակազմ
	

	
	

	Ի կատարումն Ձեր 2025 թվականի փետրվարի 21-ի թիվ ԴԽ/19/6084-2025 հանձնարարականի հայտնում եմ, որ ՀՀ պաշտպանության նախարարության կողմից մշակված «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագիծը քննարկվել է մարզպետի աշխատակազմի համապատասխան ստորաբաժանումների, ՀՀ ՊՆ հանրապետական զինվորական կոմիսարիատի Տավուշի մարզի զինվորական կոմիսարիատի ներկայացուցիչների և մարզի համայնքների ղեկավարների մասնակցությամբ: 

Առաջարկում եմ նախագծի հավելված 2-ում Տավուշի մարզի զորակոչային հանձնաժողովի կազմում կատարել հետևյալ փոփոխությունները.

1.ՀՀ ՆԳՆ Ոստիկանության Տավուշի մարզային ոստիկանության վարչության պետին փոխարինել, քանի որ ՀՀ ՆԳՆ Ոստիկանության համակարգում կատարվել է փոփոխություն և ՀՀ ՆԳՆ Ոստիկանության Տավուշի մարզային ոստիկանության վարչության փոխարեն ստեղծվել է ՀՀ ՆԳՆ Քրեական Ոստիկանության գլխավոր վարչության Տավուշի մարզային վարչություն, իսկ ոստիկանության տարածքային բաժինների փոխարեն ստեղծվել են ՀՀ ՆԳՆ Ոստիկանության համայնքային ոստիկանության գլխավոր վարչության Իջևանի,Դիլիջանի, Նոյեմբերյանի և Բերդի բաժիններ: 

2. ՀՀ ՊՆ հանրապետական զինվորական կոմիսարիատի Տավուշի մարզի թիվ 1 և թիվ 2 զինվորական կոմիսարների փոխարեն հանձնաժողովում ընդգրկել ՀՀ ՊՆ հանրապետական զինվորական կոմիսարիատի Տավուշի մարզի զինվորական կոմիսարին, քանի որ թիվ 1 և թիվ 2 զինվորական կոմիսարիատների փոխարեն ստեղծվել են Տավուշի, Դիլիջանի, Նոյեմբերյանի տարածքային զինվորական կոմիսարիատներ, որոնք ենթակա են Տավուշի մարզի զինվորական կոմիսարիատին:
	Ընդունվել է
Ընդունվել է


	16. Կոտայքի մարզպետի աշխատակազմ
	

	
	

	«Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագիծը քննարկվել է մարզպետի աշխատակազմում:

Հաշվի առնելով ՀՀ ներքին գործերի նախարարությունում կատարված բարեփոխումները՝ քրեական ոստիկանության և համայնքային ոստիկանության ստորաբաժանումների ստեղծումը, առաջարկվում է մարզային զորակոչային հանձնաժողովների կազմում ընդգրկել քրեական ոստիկանության կամ համայնքային ոստիկանության ստորաբաժանումների ղեկավարներին:
	Ընդունվել է


	17. Լոռիի մարզպետի աշխատակազմ
	

	
	

	Ի կատարումն Ձեր 21.02.2025թ.-ի թիվ ԴԽ/19/6084-2025 գրության.
Հայտնում եմ, որ «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագիծը քննարկվել է մարզպետի աշխատակազմում:

Խնդրում եմ վերանայել Լոռու մարզային զորակոչային հանձնաժողովի կազմը (հավելված 2-րդ), որտեղ հանձնաժողովի անդամ է ներկայացվել ՀՀ ՆԳՆ ոստիկանության Լոռու մարզային ոստիկանության վարչություն պետը: 

Տեղեկացնում եմ, որ Լոռու մարզային ոստիկանության վարչությունը լուծարված է:

Առաջարկում եմ վերը նշված որոշման նախագծի 2-րդ հավելվածի մեջ կատարել փոփոխություն՝ ՀՀ ՆԳՆ ոստիկանության Լոռու մարզային ոստիկանության վարչության պետի պաշտոնը կամ հանել հանձնաժողովի կազմից, կամ փոխարինել այլ անդամով:
	Ընդունվել է


	18. Շիրակի մարզպետի աշխատակազմ
	

	
	

	Ի կատարումն Ձեր 2025 թվականի փետրվարի 21-ի №ԴԽ/19/6084-2025 հանձնարարականի՝ հայտնում ենք, որ «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետի աշխատակազմում:

Քննարկման արդյունքներից ելնելով, ՀՀ ՆԳՆ ոստիկանությունում տեղի ունեցած կառուցվածքային փոփոխություններով պայմանավորված, առաջարկում ենք քննարկել նախագծի №2 հավելվածում՝ ՀՀ Շիրակի մարզային զորակոչային հանձնաժողովի կազմում  «ՀՀ ՆԳՆ ոստիկանության Շիրակի մարզային ոստիկանության վարչության պետ» բառերը ոստիկանության ներկայում գործող կառուցվածքին համապատասխանեցնելու հարցը, որը վերաբերում է նաև համապատասխանաբար բոլոր մարզերին:

Տեղեկացնում ենք նաև, որ ՀՀ Շիրակի մարզում գործում են ՀՀ ՆԳՆ ոստիկանության ՔՈԳՎ Շիրակի մարզային վարչությունը (Գյումրի համայնքում) և ՀՈԳՎ թվով 7 բաժինները, որոնցից 2-ը Գյումրի համայնքում և 1-ական՝ Արթիկ, Անի, Ախուրյան, Աշոցք, Ամասիա համայնքներում:
Միաժամանակ, նախագծի №2 հավելվածում նշված փոփոխությունները կատարելիս, խնդրում ենք հաշվի առնել մարզպետի նախագահությամբ ձևավորվող մարզային հանձնաժողովի կազմում համապատասխան բնագավառները ներկայացնող (մասնավորապես՝ ոստիկանության) մարմինների օբյեկտիվ համամասնությունն ապահովելու կարևորությունը՝ եզրակացությունների (առաջարկությունների) ընդունման տեսանկյունից, քանի որ ՀՀ կառավարության 2018 թվականի հոկտեմբերի 4-ի №1132-Ն որոշմամբ հաստատված «Շարքային կազմի պարտադիր զինվորական ծառայության զորակոչի անցկացման կարգի» 25-րդ կետի դրույթների համաձայն՝ մարզային զորակոչային հանձնաժողովի նիստն իրավազոր է, եթե նիստին մասնակցում են հանձնաժողովի անդամների կեսից ավելին: Մարզային զորակոչային հանձնաժողովի կողմից եզրակացություններն ընդունվում են բաց քվեարկությամբ և ձայների պարզ մեծամասնությամբ:
	Ընդունվել է


	19. Արարատի մարզպետի աշխատակազմ
	

	
	

	Դիտողություներ և առաջարկություններ չկան:
	Ընդունվել է ի գիտություն

	20. Վայոց ձորի մարզպետի աշխատակազմ
	

	
	

	Դիտողություներ և առաջարկություններ չկան:
	Ընդունվել է ի գիտություն

	21. Քննչական կոմիտե


	25.02.2025թ.

	
	N 01/11/67249-25

	Դիտողություներ և առաջարկություններ չկան:
	Ընդունվել է ի գիտություն

	22. Մարդու իրավունքների պաշտպան
	07.03.2025թ.

	
	N 01/13.3/937-2025

	Դիտողություներ և առաջարկություններ չկան:
	Ընդունվել է ի գիտություն

	23. Երևանի քաղաքապետ
	06.03.2025թ.

	
	N 01/23867-25

	Դիտողություներ և առաջարկություններ չկան:
	Ընդունվել է ի գիտություն

	24. Առողջապահության նախարարություն
	02.04.2025թ.

	
	ԱԱ/02.2/10341-2025

	Ի լրումն Առողջապահության նախարարության 17.03.2025թ․ թիվ ԱԱ/02.2/8631-2025 գրության՝ «Շարքային կազմի պարտադիր զինվորական ծառայության 2025 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագծում Կենտրոնական բժշկական հանձնաժողովի նախագահի պաշտոնում առաջարկվում է Առողջապահության նախարարության արտակարգ իրավիճակների և զորահավաքային նախապատրաստության բաժնի պայմանագրային աշխատակից Արթուր Սեդրակի Աղաջանյանի  թեկնածությունը։
	Ընդունվել է



